
Prakata 

Dengan Nama Allah Yang Maha Pengasih Lagi Maha Penyayang 
Alhamdulillah, jutaan kesyukuran kami panjatkan ke hadrat Ilahi 
kerana dengan rahmat-Nya, hasrat untuk menerbitkan 
kompilasi penyelidikan pembangunan strata dapat 
direalisasikan dengan keizinannya. Naskah Pembangunan Skim 
Strata di Malaysia: Peraturan, Amalan dan Cabaran ini dihasilkan bagi 
tujuan menyingkap realiti pembangunan berstrata dalam 
konteks yang mencakupi aspek perundangan yang terpakai, 
pelaksanaannya di lapangan dan cabaran yang dihadapi oleh 
pihak-pihak yang berkepentingan dalam mendepani isu-isu 
sejagat. 

Naskah ini mengandungi 10 bab yang dimulakan dengan 
memperkenalkan skim strata dalam bab pertama. Pada bab 
kedua dan ketiga, naskah ini mengupas isu pengeluaran hak 
milik strata sebagaimana pindaan terkini dan juga isu 
pengeluaran hak milik strata kategori bangunan khas. 
Seterusnya, pada bab keempat diketengahkan kajian berkaitan 
pembangunan pangsapuri perkhidmatan sebagai salah satu 
kategori skim strata. Bab kelima pula membincangkan isu 
penguatkuasaan dan pelaksanaan cukai petak. Manakala bab 
keenam dan bab ketujuh masing-masing membincangkan isu 
reka bentuk bangunan bertingkat dengan keselamatan kanak-
kanak dan juga reka bentuk tempat letak kereta dengan 
menggunakan teknologi. Pada bab lapan dibincangkan isu-isu 
pengurusan bangunan strata secara manual dan bab sembilan 
membincangkan berkaitan peranan Tribunal Pengurusan 
Strata. Bab terakhir pada penulisan ini mengetengahkan 
tatacara penamatan skim strata mengikut peruntukan 
perundangan yang terpakai. 



xii   Prakata 
	

Tahap pembandaran Malaysia dan kepadatan penduduk 
telah mendorong lebih banyak pembangunan bertingkat 
terutamanya dalam kawasan yang padat. Pembangunan skim 
strata telah menjadi pilihan utama di kebanyakan kawasan-
kawasan tumpuan seperti Lembah Klang. Oleh yang demikian, 
penerbitan naskah ini adalah sememangnya bertepatan dengan 
keadaan semasa yang mana ianya bersesuaian sebagai bacaan 
umum mahupun teks rujukan. Dengan adanya kompilasi 
penulisan hasil penyelidikan ini diharap bukan sahaja dapat 
menyuburkan budaya perkongsian ilmu dan seterusnya 
membantu pihak-pihak yang berkepentingan menambah 
pengetahuan dalam proses pembangunan skim strata dan aspek 
pengurusannya.  

Justeru, kami dengan penuh yakin dan memberi komitmen 
mendalam bahawa penerbitan ini bukan sekadar satu sumber 
rujukan, tetapi juga satu dokumen yang boleh memainkan 
peranan penting dalam berkongsi pengetahuan dan 
pengalaman di kalangan warga skim strata. Dengan memahami 
ciri-ciri bangunan yang mereka miliki atau diami melalui naskah 
ini, kami berharap agar individu dalam komuniti ini dapat 
meningkatkan kesedaran mereka terhadap faktor-faktor 
keselamatan, pemeliharaan, perundangan, dan pembangunan 
yang relevan. 

Kami juga mengharapkan agar penerbitan ini mampu 
menjadi sumber inspirasi kepada pembuat dasar dan pengelola 
pembangunan skim strata. Dengan pemahaman yang lebih 
mendalam tentang isu-isu dan cabaran semasa, kami percaya 
kita dapat merancang masa hadapan dengan lebih baik, 
memastikan bahawa setiap keputusan yang diambil adalah 
strategik dan memberi manfaat kepada semua pihak dalam 
komuniti ini. 



Prakata   xiii 
	

Di kesempatan ini kami merakamkan setinggi-tinggi tahniah 
kepada kesemua penyumbang bab dalam naskah ini terhadap 
usaha gigih untuk bersama menghasilkan bahan ilmiah sebagai 
panduan dan rujukan terkini. Perkongsian ilmu melalui medium 
ini merupakan salah satu asas kepada bercambahnya 
pengurusan ilmu yang baik dan sempurna. Semoga usaha yang 
baik ini mendapat rahmat dan keberkatan Ilahi hendaknya.  

